ՀԻՄՆԱՎՈՐՈՒՄ

«2008 ԹՎԱԿԱՆԻ ՀՈՒՆՎԱՐԻ 1-Ի ԴՐՈՒԹՅԱՄԲ ՀԱՐԿԱՅԻՆ ՀԱՇՎԵՏՎՈՒԹՅՈՒՆՆԵՐ ՉՆԵՐԿԱՅԱՑՐԱԾ ԿԱԶՄԱԿԵՐՊՈՒԹՅՈՒՆՆԵՐԸ ԼՈՒԾԱՐԵԼՈՒ ԵՎ ԱՆՀԱՏ ՁԵՌՆԱՐԿԱՏԵՐԵՐԻՆ ՊԵՏԱԿԱՆ ՀԱՇՎԱՌՈՒՄԻՑ ՀԱՆԵԼՈՒ ՄԱՍԻՆ»  ՀՀ ՕՐԵՆՔԻ  ՆԱԽԱԳԾԻ
1. Իրավական ակտի անհրաժեշտությունը (նպատակը). Նախագիծը մշակվել է ի կատարումն ՀՀ վարչապետի ս/թ. դեկտեմբերի 7-ին թիվ 02/23.2/15559-10 հանձնարարականի:
 Նախագծի հիմնական նպատակը օրենքով սահմանված կար​գով գրանցված և հարկային մարմիններում հաշ​վառ​ված, սակայն ըստ էության չաշխա​տող (այդ թվում` տեսանելի ապագայում) տնտեսավարող սուբ​յեկտների լուծարումն է (գոր​ծու​նեու​թյան դադարեցումը)` հաշվի առնելով այն հանգամանքը, որ նման տնտե​​սավարող սուբյեկտների զուտ իրա​վաբանական գոյությունից որևէ տնտեսական օգուտ​ներ չեն ակնկալում ինչպես դրանց հիմ​նադիրները (մասնակիցները), այնպես էլ պետությունը:
1.1
Կարգավորման հարաբերությունների ներկա վիճակը.

Ներկայումս Հայաստանի Հանրապետությունում գրանցված և հաշվառված են ավելի քան 145 հազար հարկ վճարողներ, որոնց մեջ մեծ թիվ են կազմում տարիներ շարունակ փաստացի գործունեություն չիրականացնող հարկ վճարողները, որոնց զգալի մասն իր հերթին հարկային մարմին չեն ներկայացրել և շարունակում են չներկայացնել որևէ հաշվետվություն, հաշվարկ կամ հայտարարագիր:
Նախագիծը կարգավորում է  մինչև 2008 թվականի հունվարի 1-ը հարկային մարմին որևէ հաշվետվություն, հաշվարկ կամ հայտարարագիր  չներկայացրած և հարկային մարմնի կողմից վերահսկվող պարտավորություններ չունեցող կազմակերպությունների և անհատ ձեռնարկատերերի, ինչպես նաև  <<ՀՀ քաղաքացիական օրենսգիրքը գործողության մեջ դնելու մասին>> ՀՀ օրենքի 6-րդ հոդվածի համաձայն  չվերագրանցված և հարկային մարմնի կողմից վերահսկվող եկամուտների գծով պարտավորություններ չունեցող կազմակերպությունների և անհատ ձեռնարկատերերի լուծարման գործընթացը:

1.2
Առկա խնդիրները.

Uտեղծված իրավիճակում առկա խնդիրներ են`

- Հայաստանի Հանրապետությունում տնտեսական գործունեություն իրականացնող  հարկ վճարողների թվաքանակի խեղաթյուրված պատկերը:
-    Ավելորդ վարչարարության ծախերի իրականացումը:

- Գործունեություն իրականացնող և չիրականացնող տնտեսվարող սուբյեկտների հստակ տարանջատման բացակայությունը:
1.3. Առկա խնդիրների առաջարկվող լուծումները.

Ներկայացվող նախագծով առաջարկվում է`

Հարկային մարմինը ներկայացված նախագծով սահմանված կարգով և ժամկետներում համապատասխան հարկ վճարողների ցանկը (ներառյալ   հարկային մարմնում հաշվառված այն կազմակերպությունների ցանկը, որոնց հիմնադիր կազմակերպությունները լուծարված են)  և հարկային մարմնի կողմից վերահսկվող պարտավորությունների բացակայության մասին տեղեկանքը Հայաստանի Հանրապետության կառավարության կողմից սահմանված կարգով ներկայացնում է ՀՀ արդարադատության նախարարության իրավաբանական անձանց պետական ռեգիստրի գործակալություն:


ՀՀ արդարադատության նախարարության իրավաբանական անձանց պետական ռեգիստրի գործակալությունը ներկայացված նախագծով սահմանված կարգով իրականացնում  է անհատ ձեռնարկատերերի գործունեության դադարեցման կամ կազմակերպությունների լուծարման գործընթացը:

2. Կարգավորման առարկան. Նախագծի կարգավորման առարկան մինչև 2008 թվականի հունվարի 1-ը հարկային մարմին որևէ հաշվետվություն, հաշվարկ կամ հայտարարագիր  չներկայացրած և հարկային մարմնի կողմից վերահսկվող պարտավորություններ չունեցող կազմակերպությունների և անհատ ձեռնարկատերերի, ինչպես նաև  <<ՀՀ քաղաքացիական օրենսգիրքը գործողության մեջ դնելու մասին>> ՀՀ օրենքի 6-րդ հոդվածի համաձայն  չվերագրանցված և հարկային մարմնի կողմից վերահսկվող եկամուտների գծով պարտավորություններ չունեցող կազմակերպությունների և անհատ ձեռնարկատերերի լուծարման գործընթացի պարզեցումն ու հստակեցումն է:


3. Իրավական ակտի կիրառման դեպքում ակնկալվող արդյունքը.             Ակնկալվում է, որ նախագծի ընդունման արդյունքում կհստակեցվի ՀՀ հարկային մարմիններում հաշվառված և տնտեսական գործունեություն իրականացոնղ հարկ վճարողների իրական թիվը, ինչպես նաև կնվազեն իրականացվող վարչարարական ծախքերը:     







